
תִּסְתַּכֵּל בַּקַּנְקַן מַה שֶׁיֶּשׁ בּוֹ

אינהאַלט
וואָס צו ערוואַרטן פונ׳ם דאָזיגן נומער

אינהאַלט  דעם  צו  זיך  ווענדן  מיר  איידער 
פונ׳ם יעצטיגן נומער, ווילן מיר זיך דא אָפּשטעלן, 
און  דאַנק  פון  געפילן  אונזערע  ארויסגעבן  אין 
לויב צו השי״ת, אַז מיר קענען קלאַסיפיצירן דעם 
אונזערע  סוקסעס.  אַ  אַלס  קן  ערשטן 
פאַרטיילערס )דיסטריביוטערס בל״ע( סיי פון דאָהי 
און סיי פון ניו יאָרק, זענען איבעראַשט געוואָרן 
האָט  איר  אַזוי  ווי  אויפנאַמע  וואַרעמע  די  פון 
נישט  קנקנים,  אונזערע/אַייערע  אויפגענומען 
ווינציגער איז געווען די איבעראַשונג פון די מוכרי 

ספרים. כן יעזור הלאה. 
האמת יאמר, איידער מיר האָבן זיך ערנסט 
שטאַרק  אונז  מען  האָט  דערצו,  גענומען 
אָפּגערעדט דערפון מיט די ]פאַלשע[ טענה ״ס׳איז 
זיי  איר  האָט  דערפאַר!״  מאַרק  קיין  נישטא 
אויפגעוויזן אַז עס איז נישט מער ווי אַ פשוט׳ע 
הוצאת שם רע אויף כלל ישראל. ולא זו בלבד, 
איר האָט פאַרלאַנגט נאָך, איר האָט פאַרלאַנגט 
אַייך  מיר  טוען  נומער,  דאָזיגן  מיט׳ן  בעסערס. 
בעסערס!  און  מער   - צושטעלן  ביידע  בע״ה 
מער  פאַרמאָגט  עס  כמשמעו,  פשוטו  ׳מער׳, 
אונזערע  ווי  ׳בעסערס׳,  וואַרע.  מער  מיט  זייטן 
דער  פאַרמאָגט  איבער,  געבן  המערכת  חברי 

דאָזיגער ׳קנקן׳ בעסערע וויין.
די  אין  אַייך  פאַר  מיר  האָבן  וואָס  אַלזא, 

דאָזיגע אויסגאַבע?
״דער פליענדער בריק!״ איר וואונדערט זיך 
וואָס דאָס איז, און וואָס זוכט דאָס אין אַ קובץ 
היסטאָרישע  און  תורה׳דיגע  פאַר  געווידמעט 

ידיעות. איר פרעגט גוט, מיר דרייען צוריק דעם 
מיר  יאָר,  הונדערט  דריי  איבער  מיט  זייגער 
בלעטערן אויף עטליכע תשובות ספרים זיך צו 
באַקענען מיט אַן העכסט אומבאַקאַנטן געצייג, 
וואָס נישט וואוסנדיג די היסטאָריע דערפון איז 
כמעט אוממעגליך צו פאַרשטיין וואָס די פוסקים 
יעדן  כמעט  פאַקט,  אין  בריק.  דעם  פון  ווילן 
תלמיד חכם וועמען מיר האָבן געפרעגט צו ער 
וואָס דאָס איז, האָט פשוט  קען אונז ערקלערן 
געצויגן מיט די פּלייצעס נישט וויסנדיג לא מניה 
ולא מקצתיה ]די וואָס האָבן שוין יא געוואוסט צו זאָגן 
׳וועגן׳ דעם, האָבן נאָכאַלץ נישט געוואוסט ׳וואָס׳ דאָס איז[. 

אַזויווי די הלכה רובריק איז געווידמעט, צו 
וואָס  מיט  הלכות  פון  די טעמע  פאַרברייטערן 
מיר באַגעגענען זיך אויף אַ שטענדיגן אופן און 
טוען.  מיר  וואָס  נישט  מיר  ווייסן  מיינסטנס 
האָמיר דאָסמאָל געקליבן דורכצוטוען דאָס ענין 
פאַרוואָס מיר צינדען חנוכה ליכט פון לינקס צו 
רעכטס - און מיר באַקענען זיך מיט׳ן באַקאַנטן 

אומבאַקאַנטן ׳בית החורף׳.
האַלטנדיג אין די כסלו טעג ווען עס פאַלט 
אויס דער יאָרצייט פון הק׳ ר׳ מתתי׳ קאַלאַהאָרא 
זיין  מיט  זיך  מיר  באַקענען  קראָקא,  פון  הי״ד 
אַזוי  איז  ער  וועלכע  אין  געשיכטע,  טראַגישע 
פּיעטריקוב  אין  געוואָרן  אומגעבראַכט  ברוטאַל 
וואָס  קאַפּיטל  אַ   - בלבול  געמיינעם  אַ  צוליב 
אָבער  באַקאַנט,  ברייט  געווען  איז  אינדערהיים 
די  פון  איינס  נאָך  דאָס  איז  חורבן  נאָכ׳ן  ליידער 

זאַכן וואָס זענען פאַרגעסן געוואָרן.

רללזעבהַרלכא

ווער זענען די תַּרְמוֹדאים?
אַ היסטאָרישע איבערזיכט פון חז״ל איבער אַן אומבאַקאַנטע ציוויליזאַציע

אין זיין רייזעבאַריכט דערמאַנט ר׳ בנימין פון טָודעלא זיין באַזוך אין די וויסטענישן 
פון  פאָלגענד:  ווי  דערוועגן  ער  שרייבט  לפ״ק.  ד׳תתקכ״ח  יאָר  אינ׳ם  סוריא,  פון 
׳סאַלכאַה׳[1] נעמט צו גיין אַ האַלבן טאָג קיין ׳בּאַאַלבּעק׳. ר׳ בנימין דערציילט אונז, אַז 
בת  די  פאַר  געבויעט  האָט  המלך  וואָס שלמה  ׳בַּעֲלָת׳  די שטאָט  איז  ׳בּאַאַלבּעק׳ 

פרעה.

הלבנון, מ׳סלכה׳  בבקעת  ׳בעלת׳  הוא   - ל׳בעלביק׳  יום  חצי 
בנה שלמה לבת פרעה. אשר 

ובנין הארמון מאבנים גדולות, אורך האבן עשרים זרזות ורחבה 
שתי עשרה זרזות ואין בין אבן לאבן כלום, ואומרים שלא נעשה בנין 

זה אלא על ידי אשמדאי.

בראש המדינה מעין גדול, יוצא והולך באמצע המדינה כמו נהר 
גדול, ועליו ריחיים וגנות ופרדסים. 

מאבנים  זה  בנין  כמו  שלמה,  בנה  אשר  במדבר׳  דְמוֹר  ׳תַּ וגם 
מן  רחוקה  במדבר  והוא  חומה.  מוקפת  דְמוֹר׳  ׳תַּ והעיר  גדולות. 

ימים. ארבעה  הנזכרת  ומ׳בעלת׳  הישוב, 

בני  עם  ונלחמים  מלחמה  גבורי  יהודי  אלפים  כמו  דְמוֹר׳,  וב׳תַּ
אדום ועם בני ערב שהם תחת ממשלת נור-אל-דין המלך. ועוזרים 

הישמעאלים.  לשכיניהם 

ובראשם רבי יצחק היוני ורבי נתן ברבי עוזיאל ז״ל.

הנחמד של״ש  מעלה  מעלה  העולה  והנעלה  היקר  בני  לאהו׳ 
ולכלתי  יצ״ו  אהרן  כהר״ר  אלוקי׳  ירא  איש  והמשכיל 
הצנועה והחסידה כל כבודה בת פנימה, מרת פרומט שתי׳. מבריאתי 
תהי לכם מבושר שאני וכל בני ביתי וכל בית ישראל ת״ל בקו הישרה 

כן תהיה לנצח כה״ג ממכם ומכל בני ביתכם בל יהי נעדרי׳…
אָך זיי ווישןׂ דָז ריקל בת אחי מהר״ר זנוויל איז במ״ט איין כלה 
מיט בן אב״ד מהר״ר יואל מקראקא. געבן אים ך״ה מאות. ר׳ יוסף 
ר׳ מיכל האט איין כֹּח שוין גישיקט, האט אים זעלין געבן ג׳ אלפים 
אונ׳ אום ב׳ אלפי׳ שטר חצי זכר, אונ׳ אֵיבג דירה, אונ׳ איין מקום 
ב״ה. זא האב איך עשׂ גיוואר ווארדן, דז עש האט כח געשיקט האב 
אחי משה זעלבשט קען קראקא גישיקט אונ׳ בין אים פאר קומן, 
האבן  יעקלש  ר׳  משה  ר׳  חתן  נתן  ור׳  יצחק  כהר״ר  מחותני  אבר 
דערצו גיהאלפן, דען בת נתן חתן ר׳ משה ר׳ יעקלש, נעמט בן ר׳ 
נתן הילדסם. ריקלש חתנה זאל אי״ה זיין טבת שפ״א. פאר האפן 
האבן וואל גיהנדלט דער בחור זאל איין חידוש לערנן אחי מהר״ר 

משה האט אין פאר גיפרופט האט אים זער וואל גיפאלן…
והנה אין לחדש שום חידוש רק חיים ושלום יוסיפו 

העולם.  מאדון  לכם 
איש  ז״ל  ישראל  מהר״ר  לא״א  בן  חנוך  אביך  ממני 

המרשלג. 

אהָגבוך

צוויי שידוכים אין קראָקא
נישט קיין פשוט׳ע, נאָר גאָר רבני׳שע שידוכים

אין אַן אַלטן בריוו, וועלכע איז פאַרלוירן געוואָרן, ליינען מיר דאָס פאָלגענדע:[1]

 דאָס אָרגינעלע 
וואַקסענע זיגל 

אויפ׳ן דאָזיגן בריוו

החכמים רבי ליווא.  נזר  הגדול  הרב  הוא 
לאורו  אשר  דורותינו  מופת 
ילכו כל העמים, ומימיו שותים כל תפוצת ישראל, 
ז״ל,  רש״י  על  באור  אריה  גור  ספר  חבר  הוא אשר 
פרקי  על  פי׳  חיים  דרך  וספר  השם,  גבורת  וספר 
אבות, גם ספרי׳ אחרים רבים זולתם, אשר עדיין לא 
זכינו להאיר אל עבר פנינו, הוא היה ראש הישיבה 
שנה,  עשרים  כמו  מעררן  מדינת  כל  על  ב״ד  ואב 
והעמיד  של״ג  בשנת  פראג  לק״ק  הנה  בא  אח״כ 
בית  הוא  לחכמים  ועד  בית  ויסד  הרבה,  תלמידים 
תורה  והרביץ  קלויז  הנקרא  הידוע  הגדול  המדרש 
ועתה  שנים  ארבע  עוד  זה  ואחר  שנה,  י״א  בתוכו 
מרכבותיו  פעמי  שם  לפ״ק  שנ״ב  אייר  ד׳  ה׳  ביום 
ואב״ד  הישיבה  לראש  שם  ונעשה  פוזנא  לק״ק 
ימיו  יאריך  יי׳  פולין.  גרושׂ  גלילת  כל  על  שנית 
עמים  ישפוט  ביופיו  מלך  תחזנה  ועינינו  ושנותיו, 

במישרים:

כרהָנלק

פּויזנער רב: דער מהר״ל מפּראָג
צמח דוד שנת שנ״ב

אינ׳ם ספר צמח דוד, שנת שנ״ב, ליינען מיר דאָס פאָלגענדע:

מנוחה אל מלא רחמים  המצא  במרומים  שוכן 
השכינה  כנפי  תחת  נכונה 
נשמת  את  מזהירים  הרקיע  כזוהר  וטהורים  קדושים  במעלות 
ונשמתו  נפשו  בן החב״ר דוד שמסר  ר׳ מתתי׳  והטהור  הקדוש 

ובטהרה.  בקדושה  ניחח  ריח  לקרבן  המיוחד  קד״ה  על 
במנינה  כסלו  לירח  י״ד  לשריפה  העמוד  על  ידיו  כפתו 
גדולה ומרה. ה׳ הוא האלהים באימה  וספירה. וצעק צעקה 
כליל  כולו  ושרפו  ולשונו  פיו  ברורה.  חתכו  ובשפה  וביראה 
והגדילו המדורה.  ככבשן אש רשפי שלהבתי׳ חנניה מישאל 
ועזרי׳.  חתכו ממנו רצועות בחיים חיותו ונתחו אותו לנתחים 
בכלי  אותו  והכניסו  אפרו  ליסרה.  צברו  הוסיפו  וכהנה  כהנה 
היורים ויורו המורים לאבק ולרוח סערה.  העל אלה תתאפק 
לעיני  היצירה.  על שמך הגדול המחולל  כל  ותחשה אדון  ד׳ 
ארורה.  שכר  זרים  בידי  הנשפך  חסידיך  דם  ועל  העמים 
חיציך[30] מדם אויביך דמם תשפוך כדם פרים וחית היערה.  אל 
לזעקתם  מקום  יהי  ואל  דמם  תכסי  אל  ארץ  הופיע  ה׳  נקמות 
וצרתם תהי צרה.  וינקום נקמתו ה׳ הוא נחלתו בעגלא ובזמן 

אמן.[31]  ובמהרה.  ואמרו  קרוב 

הלסאהָרלע

הק׳ ר׳ מתּתי׳ קאַלאַהאָרא הי״ד
ווערט אומגעברענגט אויף קדושת ה׳ אין פּיעטריקוב, פּוילן

אַזויווי ׳קנקן׳ איז פריש, דעריבער וועלן די 
פאַר- מערקבאַרע  האָבן  נומערן  פּאָר  ערשטע 

זיך  נומער ברענגט מיט  אָט דער  בעסערונגען. 
מיט עטליכע קענטיגע פאַרבעסערונגען : 1. מיר 
פונ'ם  מאַפּעס  היסטאָרישע  געשטעלט  האָבן 
דאָרטיגן ראַיאָן, אָנהייב יעדן אַרטיקל, בכדי צו 
האָבן אַ בעסערע בליק ווי אַזוי די געגענט האָט 
מען  ווי  וויסן  צו  און  אויסגעזען,  דעמאָלטס 
אַזוי אויך האָ׳מיר  וועלט.  שטייט ערגעץ אויפ׳ן 
אויפן  געפונען  האָבן  מיר  וואָס  פאַרצייכנט 
מאַפּע וואָס קען אַייך זיין אינטערעסאַנט. 2. מיר 
שנה  ׳עולם  די  פאַרברייטערט  שטאַרק  האָבן 
דאָך  מערקן.  וועט  איר  ווי   - קעסטלעך  נפש׳ 
אינפאָרמאַציע  די  אַז  טאָנען  באַַ דא  מיר  ווילן 
וואָס מיר לייגן אַריין אין די קעסטלעך, האָ׳מיר 

נישט זעלבסט נאָכגעפאָרשט, נאָר זיי שטאַמען 
פון פאַרשידענע אַנציקלאָפּעדיעס.3. מיר האָבן 
אין  ׳קוועלער  די  פון  מיינסטנס  גערוקט 
באַמערקונגען׳ צו די ענדע פון יעדער אַרטיקל. 
אַלע  די  פאַר  באַדאַנקן  דא  זיך  ווילן  מיר 
עטליכע  געשיקט,  אונז  האָט  איר  וואָס  בריוו 
אויסגעקליבענע האָ׳מיר דא געדרוקט. אַזוי אויך 
וואָס  ׳וואויסמעילס׳  די  זיך פאַר  באַדאַנקן מיר 
איר האָט אונז איבערגעלאָזט, און די פּערזענליכע 
וואַרעמע באַגריסונגען וואָס מיר האָבן פון אַייך 

באַקומען, דאָהי, ניו יאָרק, און אַנטווערפּען. 
אַזוי אויך האָ׳מיר באַקומען אַייערע בקשות 
פון געוויסע טעמעס וואָס מיר זאָלן באַשרייבען, 
זיי זענען אַרויף אויף אונזער ליסטע, און בע״ה 

וועט עס נאָכפאָלגען.

בכבוד רב, יוסף נחמי׳ הכהן קוואדראט

וחכמה  דעת  מפיו  יצא  עתיק,  מלא  חדש  קנקן  ותיק,  תלמיד 
תאיר פניו כחמה כשהיא יוצאת מנרתיק, שהיא בו נטמן, ה״ה 
כתורק  בשערים  נודע  שמו  ונחמד  חשוב  בחור  חביבי  תלמידי 

נר״ו.  מַן,  כהר״ר  התורני  האלוף  שמן, 

אהובי תלמידי ידידי, אין הזמן מסכים עמדי להאריך, כי הקיפוני 
אזניו  את  לגלות  באתי  רק  ואגודות,  חבילות  טרדות  כתרוני 
שגליוני ידו הצהירים אשר כוננת מישרים, האירו אל מול עבר 
פני, ותורף דבריו שאלות חכם וחצי תשובה בצדה, בענין אם יש 
היתר לעבור בשבת מעבורות המים על ידי גשר פורחת, ומעלת 
והנה ראיתי שמעלת  צייר תמונתה כמות שהוא בכתבו,  כבודו 
גם  חדשים  בפוסקים  מיא  ברדיפי  אדירים  במים  צולל  כבודו 
ישנים, והכל גלוי וידוע לפניו, והיה לנחת מאד, ואם חכם לבך 

לבי. ישמח 

שהלה

אַן אינטערעסאַנטער פּאַראָם
מעג מען גיין אויף אַ ׳פליענדען בריק׳ אום שבת קודש?

אינ׳ם ספר שו״ת עבודת הגרשוני, פון הג״ר גרשון אשכנזי אולף[1] אבד״ק מיץ, סי׳ 
קכ״ג, געפונען מיר אן אינטערעסאַנטע שאלה פון אַ תלמיד צו זיין רבי׳ן, וואָס האָט 

געצויגן אונזערע אינטערעסע:

פהָרשׁונג

 די היסטאָריע פון קבלת שׁבת
די היסטאָריע ווי אַזוי עס האָט זיך אַנטוויקלט ]צווייטע פאָרזעצונג[

אַ  פאַר  דא  מיר  אַרטיקל, שטייען  פונ׳ם  טייל  ערשטן  אינ׳ם  געזעהן  האָבן  מיר  ווי 
מאָדנע ערשיינונג, ווען איינע פון די שענסטע תפילות וואָס מיר פאַרמאָגן, האָט נישט 

קיין מקור אינ׳ם שולחן ערוך.

קבלת שבת אין מדינות ספרד און אשכנז

האָבן  מיר  וואָס  מקור  ערשטער  דער 
געפונען אין די פוסקים, וואָס דערמאַנען אַזא 
באַגריף ווי קבלת שבת, איז דער מגן אברהם. 
הלכות  אין  זוכן  עס  איר  גייט  טאָמער  אָבער 
וועט  איר  צייט,  אַייער  שאָד  אַ  עס  איז  שבת, 
איין  אויסער,  טרעפן,  גאָרנישט  דאָרטן 
בנוגע  זאָגט  ער  וואָס  הלכה  אינטערעסאַנטע 

׳מזמור שיר ליום השבת׳:]1] 
ובמדינות אלו אין נוהגין לומר ׳מזמור׳ וכו׳, 

ולכן ענית ׳ברכו׳ הוי ׳קבלת שבת׳. 
ועתה נוהגין לומר ׳מזמור שיר׳ וכו׳, ואפילו 
הכי אין מקבלין שבת, ועושין כל המלאכות 
וכן  ׳ברכו׳, דמעיקרא הכי קבלו עלייהו,  עד 

מבואר בב״ח סי׳ רנ״ו.

דער מגן אברהם באַציעט זיך דא אויף די 
האָבן  מיר  וועלכן  מחבר,  פונ׳ם  ווערטער 

דערמאַנט, אין אונזער פריערדיגן אַרטיקל:
תלוי  שבת׳  ׳קבלת  שאין  אומרים,  …ויש 
בהדלקת הנר, אלא ב׳תפילת ערבית׳, שכיון 
שאמר החזן ׳ברכו׳ הכל פורשים ממלאכתם, 
השבת׳  ליום  ׳מזמור  שהתחילו  כיון  ולדידן 

הווי כ׳ברכו׳ לדידיהו.

לויט  געשמועסט,  געהאַט  האָבן  מיר  ווי 
נוסח ספרד, הייבט מען אָן תפלת מעריב מיט 
די צוויי קאַפּיטלעך ׳מזמור שיר׳ און ׳ה׳ מלך׳, 
דעריבער, איז מען לויט דעם מחבר, וועלכער 
האָט געדאַווענט נוסח ספרד, שוין מקבל שבת 
מיט׳ן זאָגן ׳מזמור שיר׳, ווייל מיט דעם הייבט 
מען אָן מעריב. זאָגט אָבער דער מגן אברהם, 
היינטיגע צייטן וואס אונז אשכנזים, זאָגן שוין 
מקבל  נישט  זעמיר  ׳דאָך׳  שיר׳,  ׳מזמור  ׳אויך׳ 
שבת דערמיט - פאַרוואָס? ווייל ווי געשמועסט, 
קיין  שיר׳  ׳מזמור  האָט  אשכנז  נוסח  לויט 
שייכות נישט מיט מעריב. מעריב הייבט זיך אָן 
מיט ׳ברכו׳, דעריבער מיט׳ן זאָגן ׳מזמור שיר׳, 
מקבל  נישט  אברהם  מגן  דעם  לויט  מען  איז 

שבת.

אַ  צו  אברהם  מגן  דער  צייכענט  אויך  ווי 
ב״ח אין סי׳ רנ״ו. וואָס זאָגט דאָרט דער ב״ח? 
״כשמתחיל הש״ץ ברכו, הוא במקום התקיעה 
קבלת  והוא  החמה,  לשקיעת  סמוך  הששית, 
שבת.״ למעשה זאָגט דער ב״ח גאָרנישט מער 
מען  איז  ׳ברכו׳  זאָגן  מיטן  אַז  מחבר,  דער  ווי 

מקבל שבת. 

הלכה

חנוכה ליכט אין דעם ׳בית החורף׳
ווען צינדט מען פון די רעכטע זייט און ווען פון די לינקע זייט?

אין טורי זהב, אורח חיים, סי׳ תרע״ו סק״ו, ווערט אַראָפּגעברענגט אַ תרומת הדשן:[1]

מתחילין בתרומת הדשן  ריינוס  ״דבני  כתב:  ק״ו  סי׳ 
להדליק בנר יותר שמאל ופונה לצד ימין 
מטעם כל פינות כו׳ וכן עשה מהר״ם, ובני אוסטריי״ך מתחילים לצד 
וכתב להשוות הדיעות  כותבין.״  ברית  בני  כדרך שאנו  ומדליקין  ימין 
האלו, ״דבמקום שאין מזוזה בחדר, ממילא צריך להדליק בימין הכניסה 
כנגד  הנר שהוא  כן  ואם  במרדכי,  כדאיתא  לפתח  הסמוך  הטפח  בצד 
ימינו הוא הסמוך לפתח לעולם, ובו צריך להתחיל שהוא עיקר המצוה, 
דבדידיה לחוד הוי׳ סגיא אי לא הוי בעי למהוי מן המהדרין. אבל בני 
ריינו״ס מיירי, שיש לו מזוזה בחדרו, ואם כן הוא צריך להדליק בשמאל 
הכניסה, ואם כן נר הסמוך לפתח לעולם נגד שמאלו.  ואם תאמר, 
אם כן מה צריך מהר״מ לטעם דכל פינות כו׳ תיפוק ליה משום האי 
לומר,  לפתח?  ויש  הסמוך  בטפח  תחלה  להדליק  דצריך  טעמא, 
שכנגד  דופן  לצד  הפתח  מצד  מסודרים  הנרות  היו  אם  מינה  דנפקא 
הפתח, כמו אם הפתח במזרח והנרות מסודרים ממזרח למערב, שאז 
צריך להפוך פניו לדרום ולהתחיל בנר שסמוך לפתח ולא יהפוך פניו 

לצפון ויתחיל באותו הנר, משום ׳כל פינות וכו׳׳.״ עכ״ד. 
והבית יוסף כתב על זה: ״ונראה שמנהג בני ריינו״ס הוא הנכון, וכמו 
וכמו  הנוסף,  הנר  על  לילה  בכל  להדליק  קולון, שצריך  שכתב מהר״י 
שכתב כאן בשלחן ערוך, ואין לחלק בין היכא שהנרות בימין הכניסה, 

להיכא שהם בשמאל הכניסה, וכן אנו נוהגים.״״

פלוא

ווער זענען די העלדן פון חנוכה?
איז דאָס יהודה המכבי, יהודית, אָדער גאָר עמיצער אַנדערש?

דער פיוט

דא  אַייך  ברענגען  מיר  וואָס  פיוט  דעם 
דעם  באַגלייט  וואָס  קעסטל,  זייטיגן  ]אינ׳ם  אַראָפּ 
אַרטיקל[ איז פון די יוצרות פון שבת חנוכה ]דעם 

אומבַאקאַנטער  דער  וועלכע  אין  שבת[.  ערשטן 

די  שילדערט  שלמה,  בן  יוסף  ר׳  פּאָעט 

באַקאַנטע געשיכטע פון ׳יהודית׳. 
לאמיר  זאַך,  די  פון  שלימות  דאָס  צוליב 

ארויסברענגען דאָס שיינקייט פונ׳ם פיוט.
דריי  יעדע  ב׳.  א׳  די  אויף  באַזירט  ס'איז 
יעדע  אות,  זעלבען  מיט׳ן  זיך  הייבן  שורות 
יעדער  און  דריי,  אין  אַיינגעטיילט  איז  שורה 
טייל הייבט זיך אויך אָן מיט׳ן זעלבן אות. דאָס 
הייסט, 9 מאָל יעדער אות איינס נאָכ׳ן אַנדערן! 
אָהּ, און יא, נאָך איין זאַך, יעדער טייל אין 

די שורה גראַמט.

 דער נס חנוכה
ווען מען פרעגט אַ חדר יונגעלע, ״יונגעלע 
נאָר, פאַרוואָס פייערן  טייערער, דערצייל מיר 

מיר דער יום טוב חנוכה?״
דיבור  כדי  תוך  ענטפערען  אייך  ער  וועט 
)אויסער אויב ער איז אַ שעמעוודיגער( אומגעפער ווי 

״ווייל  פאָלגענד: 
ווען די יוָנים 

ן  ע נ ע ז
ן  י י ר אַ

ן  י א

 יוצר לשבת וחנוכה 
שבת ראשונה

ביתות.  אלפא  בתשעה  נעשה  הזה  הפיוט 
ושם  הכהן.  מכבי  יהודה  מעשה  ומזכיר 

המחבר... יוסף בן שלמה

יָסַף עוֹד לְתָעֵב הֲמוֹן,  
זְמוֹן,   יִת לְאִישׁ כִּ יְדִידוּת בַּ

ה הַהֶגְמוֹן. חִלָּ ה אָז תְּ בֶנָּ כְּ יִשְׁ
יָתֵד זֹאת נִתְקְעָה לְגוֹדֶשׁ,  

ע חֹדֶשׁ,   עִים וְאַרְבַּ יְרָחִים אַרְבָּ
יעַ כֹּהֵן הַקֹּדֶשׁ. יְהוּדָה הִסִּ

זעה די פולע יוצרות לשבת וחנוכה, פונ׳ם 
 של״ה סידור, ביי די ענדע פונ׳ם אַרטיקל

קאָמענטאַרן

קני קוראי הקנקן
בריוו וואָס זענען אָנגעקומען צו דער רעדאַקציע

קנקן מלא - אן איבער-געפולטער פעסל
אַ בריוו געווידמעט איבער׳ן עצם רעיון און די תוכן פון ׳קנקן׳

לכבוד הרב ר‘ יוסף נחמי‘ שליט“א
החיים והשלום!

קנקן מלא - אן איבער-געפולטער פעסל! 

מיר קומען דא מיט אפאר קורצע שטריכן 
דאנקבארקייט  הערצליכע  ברענגען  צו  ארויס 
צו  ווערק,  מייסטער  הערליכען  אייער  איבער 
זעטיגן אידישע קינדער מיט אינהאלטסרייכע 
ווי  היסטאריע,  אידישע  און  ארטיקלען  שיינע 
איר זעלבסט האט געשריבן אינעם פארווארט 
צום קנקן - ווי איר לופטערט אייערע געדאנקען 
און גיבט צו פארשטיין דעם אורזאך וואס האט 
אייער  ארויסצוגעבן  געטריבן  אייך 
פון  דורשט  דעם  שטילען  צו  מייסטערווערק 
לערנבארע  און  תוכנ‘פולע  מיט  אלט  און  יונג 

מאטעריאל.
וואס איר שרייבט, האט אונז  דאס אלעס 
גאלדענעם  אייער  מיט  נאר  אנטוישט.  נישט 
פעדער און רייכע הארץ שפראך און מייסטער 
האנט ווערק, האט איר אונז אראפגעלייגט און 
סערווירט אויף א גאלדענעם טאץ מיט זיידענע 
הענטשוך, אזאנס וואס זאל זיין ראוי לעלות על 
הגשמים  ובימות  בימות החמה  שולחן מלכים 

צוגלייך.

גאר  די  ענטהאלט  וואס  פעסל  א   - קנקן 
זקנים...  דעת  וואס  פעסל,  א  סארט...  גוטע 

ונערים... נוחים הימנו....
אצינד זעמיר דא נאר מיט זאגן א יישר כח 
פרישע  די  פאר  דאנקבארקייט  צייגן  און 

עפאכע.
אייגענזייטיגע  קריטיק,  קאמענטארן, 

בליקן, וועלן מיר לאזן פאר אנדערע.

א  און  עהרע,  און  שעצע  דאנק,  פיל  מיט 
אויף  לייכט,  נישט  איז  וואס  הדיוט  ברכת 

ווייטער, שתזכו להגדיל תורה ולהאדירה.
אויפן  בליקן  געוואנדענע  מיט  וואונטשט 

הצלחה‘דיגע צוקנופט:
הקטן, זעירא מן החבריא

זכריה אייזענבערג

 :תגובת העורך
צו  אָבער  קריטיק,  ליב  זייער  האָבן  מיר 
קענען אָנגיין מיט אַ פרישקייט, דאַרף מען אויך 

באַקומען קאָמפּלימענטן.
ייש״כ פאַר אַייער בריוו, אַלס הכרת הטוב 

האָמיר אַייך אָפּגעשיקט קן ב׳.
בכבוד רב יונ״ה

ענף ג
משפחת הג"ר יצחק כ"ץ

הגאון מוהר"ר יצחק כהן הנ"ל <ד>; נשא את בת1 הגאון הגדול מוהר"ר ליווא מפראג <ג> הנזכר, 
ברבנות  בהיותו  בנים  בלא  ממנו  ומתה  <ד>,  'לאה'  שמה  והיה 

במעררין.2 

<ד>, והרבה לספר בשבחה על  פיגלא3  ואח"כ נשא אחותה מרת 
מצבת קבורתה, סמוך לציון אביה הגאון מוהרר"ל <ג> פה פראג.

מחידושיו,  הובא  וילך  פרשת  לפני  שסו(  )פראג  דמים  חתן  בס׳   .1
כי  לכון  מהודענה  קצרה.  בחבר  הקורא  עין  ״אל  ומלפניהם כתוב: 
מתוך עסקי במלאכת הדפוס נתחדש לי כי לא נמצא בספר זה כלום 
בפרשת ויצא מהמחבר מי שהוא ולא ידעתי מה היה לו וכן אחר 
כך בגישתי הלום לפרשת ויל״ך מש״ה ולבקשתי נתפצר ונתפייס לי 
החסיד עליו נאמר שפתי כה״ן ישמרו דעת הוא הגאון ריש מתיבת׳ 
ודיינא, כרב אשי ורבינא, מוהר״ר יצחק כהן יזיי״א (= י׳ראה ז׳רע י׳אריך 

י׳מים א׳מן) חתן הגאון הגדול מופת דורינו, אשר שבחו מי ימלל, אין גורמין עליו את ההלל, מוהר״ר 

ליווא יזיי״א, לחדש כל פעם מה שהעלה מצודתו לפום ריהטא לבי שעת דחק ולחץ המדפיסים 
למען לא יקרחה קרחה ס׳ סדרות אלה מהספר והנם מפרפראות שיחת חולין ספת״י כה״ן צד״ק 

יחק יזיי״א הנזכר בזכות זה תע״ב.״

2. כפי הנראה בהיותו משמש בתור אב״ד בק״ק ניקלשבורג, בירת מדינת מעהרין, כמבואר למעלה.

3. נוסחת מצבתה הובאה בגל עד מס׳ 91, ובבהעה״ב מס׳ 199, ראה להלן.

לחוס

 מגלת יוחסין למהר״ל מפּראָג
המורחבת והמתוקנת ]חלק ב׳[

בנין המגילה: המגלת היוחסין שבמקור סודרו למעלה באותיות הללו. אחרי כל שם 
ושם, מצאצאי ראשי הפרקים הוספנו מספור הדורות לו, כזה: <ד>, ה״ה בפרק א׳ 
לר׳ עקיבא הנשיא מאובן, ובפרקי ב׳ וג׳ לר׳ חיים ווירמיז. הערות ותקנות באו למטה 
מחוט הסיקרא וסומנו במספרים. הערות שהוערו ע״י אחרים במהדורות שונות, סומנו 
באותיות מרובעות בין שתי חצי לבנה, ומקומם אחרי המגילת יוחסין, ואחריהם הובאו 
נוסחאות מצבות מאלו שהצלחנו לקבץ ממקורות שונים. ראה גם מה שכתב הר״ר 

בנימין הלל בערגער הי״ו במכתבו בטור ׳קאָמענטאַרן׳.

מצבת הרבנית פיגלא כ״ץ

